
Omtale av grenser, grensemerke, inngåtte avtalar, skilsdom, påstandar frå partane m.m.



Oppsummering og fråsegn frå landmålaren

Oppmålingsforretninga gjeld klarlegging og kvalitetsheving av eksisterande grense i samband med at det skal byggast gang- og 
sykkelveg langs Fv. 567.

På matrikkelkartet har gnr. 3 bnr. 26, eigar Vestland fylkeskommune, ein avgrensa teig mellom gnr. 3 bnr. 15 og fylkesvegen, 
gnr. 3 bnr. 26.
Vestland fylkeskommune kan ikkje sjå at dette arealet er erverva, siste ervervet frå gnr. 3 bnr. 15 vart utført i 1978, og 
oppgjørskart frå den gong syner at den nye grensa mot fylkesvegen samsvarer med grensa mellom dei to teigane til gnr. 3 bnr. 
26. Den avgrensa teigen til bnr. 26 i matrikkelkartet høyrer derfor til bnr. 15.
Grensene rundt gnr. 3 bnr. 15 og bnr. 23 syner seg også å ligge særs unøyaaktig i kartet, både med bakgrunn i opparbeiding av 
tomtene og skildringane av desse.

På oppmålingsforretninga vart det påvist hjørne på oppsett gjerdet i grensa mot gnr. 3 bnr. 2 og partane var samde om at dette 
var i samsvar med eigedomsgrensene, ein var og samde om at ei forlenging av denne linja mot sørvest var grense mellom bnr. 15 
på nordvestsida og bnr. 2 på motsatt side.

I grensa mellom gnr. 2 bnr. 2 og gnr. 3 bnr. 15 vart det gjenfunne eit gammalt grensemerke i grensa mot fylkesvegen (gul kule), 
ein var elles samde om at grensa mellom eigedomane gjekk etter oppsett steingjerde.

Nærare skildring av dei nye grensepunkta:
23001: Umerka punkt i hjørne på fundament for gjerde i grensa mellom gnr. 3 bnr. 2 og gnr. 3 bnr. 23.
23002: Umerka punkt i hjørne på fundament for gjerde i grensa mellom gnr. 3 bnr. 2, bnr. 15 og bnr. 23.
23057: Umerka punkt (berekna) i grensa mellom gnr. 3 bnr. 2, bnr. 15 og bnr. 26. Forlenging av grenselinja mellom 23001 og 
23002.
23003: Gjenfunnen bolt (gul kule) i grensa mellom gnr. 2 bnr. 2, gnr. 3 bnr. 15 og bnr. 26.
23004: Umerka punkt midt i steingard mellom gnr. 2 bnr. 2 og gnr. 3 bnr. 15.

På det vedlagde kartet er nymålte grenser merka med raud farge, grenser som er knytta på ganle grensepunkt er merka med blå 
farge og grenser som går ut (vert fjerna) er vist med svart farge.

Målingane er utført med GNSS-utstyr (GPS) og punkta er innanfor Geodatanormstandarden si grense på 10 cm.

Dersom partane ikkje har merknader til protokollen vil Vestland fylkeskommune sende grensene til Osterøy kommune for 
matrikkelføring. Partane får då klagerett på oppmålingsforretninga samt registreringa i matrikkelen.

Ingen kjenner til at andre har servituttar (rettar) som er berørte av grensene som er handsama.

Landmålar er tilsett i Vestland fylkeskommune men har under oppmålingsforretninga ei nøytral stilling.
Ingen har merknader til habiliteten til landmålaren. Landmålaren kjenner heller ikkje til til høve som tilseier at han er ugild.

Landmålaren er tildelt landmålarbrev, jfr. matrikkellova 38. Landmålar nummer 276.
Vestland fylkeskommune har løyve frå Osterøy kommune til å halde oppmålingsforretninga.

Til stades på oppmålingsforretninga var Audun Småland for gnr. 2 bnr. 2, Vigdis og Øystein Tepstad for gnr. 3 bnr. 2, Stian Jensen 
for gnr. 3 bnr. 15 og Merete Elgsås for gnr. 3 bnr. 23.

Protokollen vert sendt til partane for merknad.

